
 

 

ХУЛОСА 

оид ба натиҷаи аудити мутобиқат ва молиявӣ дар Муассисаи давлатии 

Маркази таълимии “Чароғи ҳидоят”– и назди Кумитаи кор бо занон ва 

оилаи назди Ҳукумати Ҷумҳурии Тоҷикистон дар давраи солҳои 2024–2025 

 

1. Хулосаи Палатаи ҳисоби Ҷумҳурии Тоҷикистон мутобиқи муқаррароти 

моддаҳои 1, 7 ва 41 Қонуни Ҷумҳурии Тоҷикистон “Дар бораи Палатаи ҳисоби 

Ҷумҳурии Тоҷикистон” дар Муассисаи давлатии Маркази таълимии “Чароғи 

ҳидоят” – и назди Кумитаи кор бо занон ва оилаи назди Ҳукумати Ҷумҳурии 

Тоҷикистон дар давраи аз 01.03 соли 2024 то 01.01 соли 2026 аз натиҷаи 

чорабинии аудитории гузаронидашуда омода гардидааст.  

2. Муассисаи давлатии Маркази таълимии “Чароғи ҳидоят” барои 

ятимдухтарон дар назди Кумитаи кор бо занон ва оилаи назди Ҳукумати 

Ҷумҳурии Тоҷикистон бо қарори Ҳукумати Ҷумҳурии Тоҷикистон аз 31 

декабри соли 2008, №670 таъсис дода шудааст. 

2.1. Мақсади асосии фаъолияти Марказ пеш бурдан ва ҳимояи ҳуқуқҳои 

истифодабарандагони хизматрасонии Марказ, роҳ ёфтани онҳо ба таҳсилоти 

босифати муосир дар доираи стандартҳои ҷаҳонӣ ва давлатии таҳсилотӣ, 

тарбияи кадрҳои ҷавон дар асоси арзишҳои миллӣ ва ҷаҳонӣ, фароҳам 

овардани шароити мусоид барои инкишофи давлат ва ҷомеа мебошад. 

2.2. Мувофиқи маълумотҳои пешниҳодшуда, ба аввали соли 2024 

шумораи донишҷўдухтарон 39 нафарро ташкил дода, дар давраи солҳои 2024 

– 2025  шумораи донишҷўдухтарони маскун шуда 40 нафарро ташкил 

медиҳад, ки дар ин давра аз ин теъдод 18 нафар донишҷўдухтар бо сабаби 

барпо намудани оила, 5 нафар ба сабабҳои оилавӣ ва 17 нафар бо хатм 

намудани Донишгоҳро ташкил медиҳад. 

2.3. Ба ҳолати 01 январи соли 2026 дар Марказ 44 нафар донишҷўдухтар 

истиқомат менамоянд, ки аз ин шумора 4 нафар ятими кулл, 21 нафар 

нимятим, 3 нафар бепарастор ва 16 нафар аз оилаҳои камбизоат мебошанд.  

3. Аудити риояи тартиби дуруст ба роҳ мондани барномаҳои давлатӣ дар 

Марказ, ки тибқи қарори Ҳукумати Ҷумҳурии Тоҷикистон аз 27.04 соли 2022, 

№204 “Дар бораи Барномаи давлатии тарбия, интихоб ва ҷобаҷогузории 

кадрҳои роҳбарикунанда аз ҳисоби занону духтарони болаёқат барои солҳои 

2023–2030” ба имзо расидааст. 

3.1. Тибқи замимаи 1 қарори мазкур муқаррароти умумӣ, дар банди 16  

оиди амалигардонии ҳадафҳои гузошташудаи Барнома иборат аз 12 банди 

иҷрои вазифаҳои гузошта шудааст, ки яке аз онҳо тақвияти корҳои 

тарғиботию ташвиқотӣ ҷиҳати зиёд шудани шумораи занону духтарон дар 

парламенти кишвар ва омӯзонидани на кам аз ду забони хориҷӣ, маҳорати 

суханварӣ, технологияҳои иттилоотӣ ва коргузорӣ дар идораи давлатӣ қайд 

карда шудааст. 

4. Омӯзиш ва таҳлили сметаи хароҷотии маблағҳои буҷетӣ барои 

нигоҳдории Марказ дар солҳои 2024 ва 2025 аз рӯи 13 гурӯҳбандиҳои 

иқтисодии буҷетӣ ба маблағи 2469,3 ҳазор сомонӣ ва 3947,5 ҳаз сомонӣ тасдиқ 

гардида, иҷроиши онҳо мутаносибан маблағи 2455,8 ҳазор сомонӣ ё 99,4 фоиз 

ва  3914,7  ҳазор сомонӣ ё 99,2 фоиз таъмин гардидааст. Харҷномаи хароҷотӣ 

барои нигоҳдории Марказ аз ҳисоби маблағҳои буҷетӣ асосан барои пардохти 

музди меҳнат, суғуртаи иҷтимоӣ, захираҳои моддию молӣ ва хизматрасониҳои 

коммуналӣ сарф карда шудааст. 

4.1. Аудити молиявии амалиётҳои бонкӣ муайян намуд, ки дар давраи 

солҳои 2024 ва 2025 хароҷоти бонкии маблағҳои буҷетии Марказ мутаносибан 

ба маблағи 2455,8 ҳазор сомонӣ ва 3914,7 ҳазор сомониро ташкил медиҳад. 

5. Тартиби ҳисобӣ ва пардохти музди меҳнати кормандони Марказ аз 

ҳисоби маблағҳои буҷетӣ дар асоси басти воҳидҳои корӣ ва табелҳои 

бақайдгирии вақти корӣ амалӣ карда шуда, ҷадвалҳои басти вазифаҳои Марказ 

ҳамасола аз ҷониби раиси Кумитаи кор бо занон ва оилаи назди Ҳукумати 

Ҷумҳурии Тоҷикистон тасдиқ гардидааст. 

5.1. Мувофиқи ҷадвали басти вазифаҳо дар соли 2024 барои пешбурди 

фаъолият дар Марказ теъдоди 51 воҳиди корӣ бо фонди музди меҳнати моҳона 

ба  маблағи 91,2 ҳазор сомонӣ ва солона 1094,2 ҳазор сомонӣ тасдиқ 

гардидааст. Аз ҷумла, маъмурият 11 воҳиди корӣ, қисми ёрирасони хоҷагӣ 9 

воҳиди корӣ, воҳиди кории хизматчиён 5 нафар, кормандони иҷтимоӣ ва 

омузгорон 12 нафар мебошад. 

5.2. Аудити молиявии риояи тартиби дуруст ҳисоб ва пардохт намудани 

музди меҳнати омузгорони аз рӯи талаботи қарори Ҳукумати Ҷумҳурии 

Тоҷикистон “Дар бораи шароити пардохти музди меҳнати кори кормандони 

соатбайъи ва дар ду (чанд) ҷой коркунандаи корхонаҳои Ҷумҳурии 

Тоҷикистон” аз 17 апрели соли 1998, №122 бо тағйиру иловаҳо аз 02 апрели 

соли 2009, №215 шароити кор оиди кори муштараки кормандони корхонаҳо ва 

шароити соатбайъи кормандон тибқи замимаҳои 1 ва 2, мавриди аудит қарор 

дода шуд. 

6. Аудити асоснокии хароҷоти маблағҳои зерҳисобӣ ба шахсони масъули 

моддӣ ва саривақт пешниҳод намудани ҳисобот аз ҷониби онҳо мувофиқи 

ҳисоботи муҳосибӣ муайян намуд, ки дар давраи таҳти аудит қарор дошта, 

ҳамаи амалиётҳои хариди молу ашъё ва дигар амалиётҳо вобаста ба харид, 

тариқи ғайринақдӣ тавассути суратҳисоби ягонаи хазинадорӣ амалӣ карда 

шудааст. 

6.1. Дар давраи таҳти аудит қароргирифта аз ҷониби масъулини Марказ 

дар асоси борхатҳо дар маҷмуъ ба маблағи 1802,2 ҳазор сомонӣ маводҳои 

хурока, сузишворӣ, маводҳои конселярӣ ва хоҷагидорӣ ба даромад гирифта 

шудааст.Аз ҷумла; харидории маводҳои хурока 893,1 ҳазор сомонӣ, конселярӣ 

67,2 ҳазор сомонӣ, хоҷагидорӣ 475,7 ҳазор сомонӣ ва сузишворӣ 23,0 ҳазор 

сомонӣ ва харидорӣ намудани воситаҳои асосӣ ба маблағи 343,2 ҳазор сомонӣ 

ба ҳисоботҳои муҳосибӣ ба даромад гирифта шудааст. 

7. Дар давраи аз 01.01 соли 2024 то 01.01 соли 2025 дар Марказ ба қадри 

63,3 ҳазор сомонӣ воситаҳои асосӣ ворид шуда, дар ин давра аз Марказ 

воситаҳои асосӣ ба маблағи 5,7 ҳазор сомонӣ хароҷот гардидааст. Ба санаи 

01.01 соли 2025 ба маблағи 569,2 ҳазор сомонӣ воситаҳои асоси ба қайд 

гирифта шудааст. 

7.1. Дар давраи аз 01.01 соли 2025 то 01.01 соли 2026 дар Марказ ба қадри 

585,2 ҳазор сомонӣ воситаҳои асосӣ ворид шуда, дар ин давра аз Марказ 

воситаҳои асоси ба маблағи 85,0 ҳазор сомонӣ хароҷот гардидааст. Ба санаи 

01.01 соли 2026 ба маблағи 1069,4 ҳазор сомонӣ воситаҳои асоси ба қайд 

гирифта шудааст, ки аз ин ҳисоби: бо ҳисоби 141120 “Биноҳо” ба қадри 564,9 

ҳазор сомонӣ, бо ҳисоби 141300 “Мошинҳо ва таҷҳизот” ба қадри 224,8 ҳазор 

сомонӣ, бо ҳисоби 141400 “Мебел ва лавозимот” ба қадри 217,1 ҳазор сомонӣ, 

бо ҳисоби 151500 “Фонди китобхона” ба қадри 62,6 ҳазор сомониро ташкил 

медиҳанд. 

8. Аудити тартиби гузаронидани озмунҳо оид ба хариди давлатии мол, 

кор ва хизматрасониҳо, мувофиқати сифат ва нархи онҳо ба стандартҳо ва 

нархҳои муносиб ва иҷрои талаботҳои қонуни Ҷумҳурии Тоҷикистон “Дар 

бораи хариди давлатӣ” аз 15 марти соли 2023, №1955, гузаронида шуд. 

8.3. Дар баробари ин дар ду ҳолат аз тарафи роҳбар ва масъулини Марказ 

талаботҳои қонуни болозикрро ба инобат нагирифта, бе пешниҳоди дархост 

барои гузаронидани озмун ба Агентии хариди давлатии мол, кор ва 

хизматрасониҳои назди Ҳукумати Ҷумҳурии Тоҷикистон, харидории молу 

маҳсулот, воситаҳои асосӣ ва хизматрасониҳоро мустақилона бе таҳлили нарх 

ва сифат амалӣ намудаанд. 

9. Тибқи ҳисоботи шакли №1.1 “Маълумот оид ба қарздории дебиторӣ ва 

кредиторӣ” ба санаи 01 январи соли 2025 аз ҳисоби маблағҳои буҷетӣ қарзҳои 

дебиторӣ ба маблағи 5,6 ҳазор сомонӣ ва қарзҳои кредиторӣ маблағи 65,4 

ҳазор сомониро ташкил медиҳад. 

9.1. Инчунин, ба санаи 01 январи соли 2026 аз ҳисоби маблағҳои буҷетӣ 

қарзҳои дебиторӣ ба 19,2 ҳазор сомонӣ баробар буда, қарзҳои кредиторӣ 

бошад, ба маблағи 40,3 ҳазор сомониро ташкил медиҳад, ки асосан ҳақдорӣ ва 

қарздориҳои ҷорӣ мебошанд. 

10. Бо истиснои таъсири камбудию норасоиҳои пешбинишудаи ҳисоботи 

мазкур, ҳисоботи буҷетӣ, ҳисоботҳои молиявии маҷмӯи ва дигар ҳисоботҳо 

барои солҳои молиявии 2024 ва 2025 шартан мусбӣ арзёби карда шуд. 

Инчунин фаъолият, амалиёт ва маълумотҳои молиявӣ вобаста ба тамоми 

масъалаҳои муҳим, ки дар ҳисоботи молиявӣ инъикос карда шудаанд, ба 

истиснои ҳолатҳои дар боло зикршуда ба меъёру талаботи муқарраршуда 

мутобиқат доранд. 

11. Тафсилоти муфассали камбудиву норасоиҳои муайянгардида дар 

ҳисоботи аудити мутобиқат ва молиявии Марказ оварда шудааст. 

12. Бо дарназардоштии қоидавайронкуниҳои молиявии муайяншуда 

тибқи муқаррароти моддаҳои 7, 27, 28 ва 41 Қонуни Ҷумҳурии Тоҷикистон 

“Дар бораи Палатаи ҳисоби Ҷумҳурии Тоҷикистон” ба масъулини Марказ 

тавсияҳои зерин мувофиқи мақсад мебошад: 

- муҳосиботи Марказ вазифадор карда мешавад, ки ҳангоми таҳия ва 

тасдиқи нишондиҳандаҳои сметаи хароҷотӣ, ҳисобҳои пешакиро оид ба 

асоснокии хароҷотҳои пешбинишаванда аз рӯи ҳан як гурӯҳбандии иқтисодии 

буҷетӣ пешниҳод намуда, талаботҳои тартиби дуруст ва ба таври зарурӣ 

хароҷот намудани молу мавод ва ғайра риоя карда шавад. 

- ба роҳбарият ва масъулини Марказ пешниҳод карда мешавад, ки минбаъд 

ҳангоми ҳисобӣ ва пардохти музди маоши кормандони Марказ талаботҳои 

Қарори Ҳукумати Ҷумҳурии Тоҷикистон аз 17 апрели соли 1998, №122 “Дар 

бораи шароити пардохти музди меҳнати кори кормандони соатбайъи ва дар ду 

(чанд) ҷой коркунандаи корхонаҳои Ҷумуҳрии Тоҷикистон” бо тағйиру 

иловаҳо аз 02 апрели соли 2009, №215 риоя карда шавад.  

- ҷиҳати ислоҳ ва пешгирӣ намудани камбудиҳо дар хароҷоти маблағҳо 

барои корҳои таъмирию сохтмонӣ ва дуруст ба роҳ мондани назорати 

дохилиидоравии маблағҳои буҷетӣ, минбаъд қабули ҳаҷми корҳои таъмиру 

сохтмонии иҷрогардида, танҳо дар асоси нархномаҳо, дастурамалҳо ва дигар 

санадҳои меъёрии аз ҷониби мақомотҳои дахлдор таҳиягардида, ба амал 

бароварда шавад; 
-аз тарафи шахсони вазифадор ва масъули ҳисобдиҳанда ҳолати нигоҳдорӣ 

ва истифодабарии моликияти давлатӣ дуруст таъмин гардад ва ҳангоми аз 

эътибор соқит намудани молу маводҳо ба хароҷотҳои беасос ва ба камбудиҳои 

муайяншуда роҳ дода нашавад; 

- оиди беҳтар намудани ҳисоботҳои муҳосибӣ, ислоҳи камбудиҳо дар 

идоракунии молиявӣ ва пешбурди ҳисобдории муҳосибӣ ва таъмини хароҷоти 

мақсадноки маблағҳои пешбинишудаи буҷетӣ, тадбирҳои амалӣ андешанд. 
-сатҳи масъулияти шахсонеро, ки ба қоидавайронкуниҳои молиявӣ роҳ 

додаанд, муайян намуда, нисбати онҳо чораҳои зарурӣ андешида, аз натиҷааш ба 

Палатаи ҳисоби Ҷумҳурии Тоҷикистон маълумоти хаттӣ пешниҳод карда шавад. 

 

Сараудитор и Палатаи ҳисоби  

Ҷумҳурии Тоҷикистон      Мирзозода А. М. 


